
/ O AUTOR

XOSE MIRANDA naceu en Lugo, en 1955.
Profesor de Ciencias no ensino secunda-
rio. Poeta e narrador. Publicou no ano
2000 O coello Federico e os amorodos, e
tamén para lectores e lectoras infantis e
xuvenis, Feitizo e Ariadna.

Participa con Antonio Reigosa e Xodn
Ramiro Cuba no proxecto de recupera-

cién e recreacion da tradicién oral galega

«Cabalo buligdn». Os autores fan un esforzo, neste caso, por catalogar e inventariar unha
serie de contos que nos foran transmitidos 6 longo do tempo. E tamén coautor do
Diccionario dos seres miticos galegos (1999), de Pequena Mitoloxia de Galicia (2001) e de
Cando os animais falaban (2002).

Acada os seguintes premios: Premio Xerais de Novela 1998 con Morning Star, con Na
terra sombria gafia o premio de narrativa curta Modesto Figueirido 1988, con Historia dun
paraugas azul consegue o premio de novela M. Garcia Barros 1990, e o Merlin 2002 coa
novela que nos ocupa; tamén o premio Eusebio Lorenzo Baleirén de poesfa en 1995 con
Amantes e viaxeiros e o premio Esquio en 1996 con Permiso para o corso.

Publicou, ademais, as novelas Vestio e A tres bandas (1995), os libros de relatos A bibliote-
ca da iguana (1994) e O demo d orella (1996) e os poemarios Sonetosfera e Carozo azul.



N ARGUMENTO

A novela estd narrada en primeira persoa por Xosé N6voa. Conta o que sucedeu nos tem-
pos en que sendo el un mozote de dezasete anos foi con seu pai 4s terras do Incio, a onde
foran chamados para acabar cun lobo que estaba causando estragos por aqueles lugares.
Fulxencio Névoa, o pai, ten fama de moi bo tirador e segundo din non hai lobo que se
lle resista. Non ¢é esta a primeira vez que o solicitan para acaban con esas pragas do inver-
no. Sen embargo, desta acordarase sempre, entre outras cousas porque a partir de af dei-
xard de cazar e cambiard a sta vida.

Nagqueles tempos a noite imponfa o seu dominio, a noite era invencible e, na noite, o lobo
era 0 amo. O gran lobo negro que van buscando parece ter intelixencia, ¢ un lobo da
xente; e vai acompafiado doutro branco que ten idénticas caracteristicas.

O autor crea unha atmosfera desacougante nesta novela que transcorre compartindo os
medos dun tempo no que o inverno era época de lobos ¢ o misterio envolvia os mitos do
lobishome nas aldeas illadas do interior.

Constitie unha homenaxe 4 memoria de tédolos habitantes das montafias de Galicia, 4
sda fala e concepcién do mundo; homenaxe tamén 6 traballo dos antropélogos e escrito-
res galegos como Laureano Prieto, Vicente Risco, Fiz Vergara Vilarifio, Uxio Novoneyra
ou Anxel Fole que tefien a sda pegada nesta obra.

Unha novela engaiolante de aventuras e terror, de misterio e de iniciacién da vida adulta;
na que non falta tampouco unha interesante historia de amor, o debate sobre as ideoloxi-
as dese momento, o mundo mitico e as crenzas populares do mundo aldedn ou as histo-
rias de cazadores.

Escrita nunha prosa de alta calidade, emprega unha lingua popular moi pulida.

)

1 PERSONAXES

FULXENCIO NOVOA, mdis conecido como Fulxencio de Casanova aparece como un caba-
leiro de longas pernas e fortes mans; traballa pouco e pasea moito; malvive dalgunhas rendas
que vai cobrando, do que caza, dos productos dun foro que ainda percibe (malia que fose par-
cial do antiforistas e partidario decidido da redencidn), das poucas terras que lle quedan e de
catro mazairas e algunhas vacas, achegadas a uns aforros que trouxera de Brasil... Cofiecera a
Basilio Alvarez no Seminario Conciliar de San Fernando en Ourense, deixara a sotana un ano
antes de ordenarse e marchara a América. Conservaba deses tempos non sé as ideas (que el cha-
maba liberais ¢ que ian dende o desprezo do clericalismo ata o rexeitamento dos foros; era o
correspondente dos agraristas na localidade e o secretario de Liga Agraria), a amizade co cura
Basilio, algiins libros que repasaba de cando en vez e un par de boas escopetas que lle permiti-
an ganiar a vida pois ademais da caza solicitdbano cada pouco para ir matar lobos.



ORESTE MOR. Home alto, varudo, groso, cun rostro que parece esculpido en pedra polo adus-
to, cun grosisimo pescozo que facia parecer pequena a cabeza. Foi o encargado de ir buscar a
Fulxencio e Xosé para acabar cos lobos.

ROSA DOS CHANTOS. Un anano barbudo, de ollos salténs e grandes napias, cunha touca femi-
nina cubrindo os cabelos , vestindo saia e cinguidoiro. Nome de muller e voz de home. Esa é
a primeira impresién que percibe Xosé. Logo ird sabendo que o7z di que é muller, ora que
¢ home, vai e vén coa lia; cando é home chdmase Roso, é moi arroutado e violento, vaga pola
serra, alporizase e ten un cardcter insoportable; cando é muller é mdis amable, vive na casa e
ata é medosa. Un manflorito, tal e como se di no relato.

O FIDALGO DON EDUARDO VAZQUEZ-QUEIPO E LENCE. O dono da casa grande que os
manda chamar. Pai de diias mozas (Ana, Aurora) e dun rapaz (Francisco). O rostro do fidal-
go € circunspecto, meixelas fldccidas e come con desgana. O patrén non lle gusta que o cuestionen
ante estrafios; nin que unha muller fale tanto, e con tanta liberdade, ainda que sexa a siia filla.

ANA, a filla maior. Morena, alta, ollos negros, cabelo cumprido e liso, dentes brancos e ben colo-
cados, mans lixeiras; boca pequena de labios finos; nariz delgado de cabalete firme e recto como
dun rostro grego. Delgada e longa, pdlida, delicada e 6 tempo rexa, contundente nas opinidns,
arroutada e valente. Nos ollos brillan as muxicas da rebeldia, do inconformismo. Partidaria do
voto feminino e da igualdade total dos homes e mulleres, mesmo nos deportes e nas actividades
fisicas. Muller independente e de ideas avanzadas que se enfronta directamente a seu pai.

AURORA, a menor. Loura, mdis ben pequena; longos cabelos rizados; sorri e timidamente
sublifia as frases de siia irmd, s6 para intermediar entre o pai e ela. Mans gordechas, pel bran-
ca pero estd mdis morena cd siia irmd. Come con xestos requintados, labios grosos, boquinia
pequena, dentes pequenos e brancos. Rapaza fina, elegante, de educacion exquisita, sé fala se
se lle pide ou a situacion o require con urxencia. Regordechifia, linda, cos ollos azuis e con pen-
cas. Ollos disimiles, que lle dan un aire misterioso e apaixoado.

FRANCISCO € o irmdn pequeﬁo de Ana e Aurora que segundo s€ conta no relato morre no

ano 1936.

LAUREANO SACO ¢ o pdrroco. Fraco, traga e berra sen parar. Leva unha sotana vella e raqui-
tica chea de mendos e cotrosa, por baixo un pantalén de pana coas dobras raidas e por riba
dela o abrigo goldrento. Do colo do abrigo, por baixo da caluga, colga o paraugas negro e gran-
de. Calza botas de coiro e leva unha bufanda amarela anoada 6 pescozo. Cébrese cunha pucha
enorme que non saca nin para xantar. Cun pano da man moi grande atado dende a queixa-
da sostén a gorra por mor do vento. Chupa un cabicho apagado. No rostro a barba sen afeitar
de tres dias, dura e pechada. Defende as mesmas ideas conservadoras do fidalgo.

AS MULLERES DA CASA: a nai dos citados anteriormente e a de Xosé. Mulleres silenciosas
das que a historia non achega datos. Mévense coma sombras, sen opinién nin presencia,
deixdndolles facer 6s homes.

A VELLA cega e engurrada que vive coa sobrifia fronte 4 casa de Oreste; a sobrifia é unha
mullerona rexa de grandes mans que traballa coma un home.



OUTROS TEMAS E VALORES

* Os contos dentro do conto. A vella céntalle a Xosé unha historia de lobishome que a ela
lle contara seu pai na que o lobo era xustamente o home 6 que a muller atacou coa galle-
ta e reconéceo polo fio roxo que ainda ten nos dentes; o conto do lobo e o can que conta
Ana na mesa e que tanto lembra o do rato do monte e o rato da casa, ou o do gato e o
carneiro que lembra Xosé mentres estd subido 6 canizo do sequeiro.

o Historia de amor e de descubrimento inicidtico da vida adulta. Correndo esta aventura
Xosé faise adulto, o que comeza falando do can remata contdndolle s seus netos a his-
toria do que cambiou para sempre a sta vida.

* O tempo real dentro da historia inventada. Ese recurso polo que o autor non s sitda o rela-
to nun mundo que lle d4 credibilidade senén que tamén introduce datos auténticos coma
son os histéricos ou esas personaxes reais que aparecen como referencia dentro da ficcién.

* O mito popular e literario do lobishome. O medo nos tempos de antes. A aldea. Lobo e
ultratumba, o misterioso. Contos de lobos como péla da drbore da tradicién popular.

* O valor da igualdade do home e a muller e o valor da igualdade duns e outros sexan da clase
social que sexan. Quen defende ambos valores progresistas ¢ Ana, a filla mdis vella do fidal-
go que se enfronta 6 seu pai falando tan alto coma el ou moceando cun rapaz pobre. O pai
botdralle a maldicién porgue opina que as mulleres non teiien que ser coma homes e para que
nunca se viran fartas de ser libres pero o pai non é consciente do que fixo; e nesta falta de
consciencia de que se fai mal tamén se debe reflexionar. O liberdade de ser o que se quei-
ra ser: home ou muller, heterosexual ou homosexual... como no caso de Rosa/o.

; % ACTIVIDADES A REALIZAR

ANTES DA LECTURA:

* ;Que recorda o titulo? Pel de . ¢Quen o lembra e pode contalo? ;Que podemos
esperar detrds deste titulo?

* ;En que che fai pensar a tapa? ;Que historia poderias inventar para esa foto?

* Lendo a contraportada imos adiantando informacién. Logo, axuddémonos coa dedicato-
ria e, se atopamos traductor, falamos sobre a cita en latin.

* E 0 momento de ver a quén se cofiece dos citados na dedicatoria e incluso de que alguén
se encargue de buscar datos sobre eles.



(or)

* Sendo premio Merlin podemos ter certas expectativas, pddese falar doutros libros que
acadaron este ou outro premio e tefiamos lido.

* Podemos establecer conexidns entre o que imos ler e algunha experiencia pola que tefia-
mos pasado ou da que tehamos oido falar.

DURANTE A LECTURA:

* Mentres imos lendo, hai un momento no que o narrador se sittia nunha segunda persoa,
dirixindose a uns seus netos... Daquela caemos na conta de que a historia se conta hoxe
e o contador trdenola cruzando as décadas mentres informa de cémo se foi facendo a his-
toria con maitsculas, a historia real. Podemos lelo en voz alta e reflexionar acerca de todo
o0 que esto cuestiona. Tamén se estd presentando o relato oral dentro do escrito.

* Realizar un pequeno traballo sobre as batidas de lobos ou monterfas, onde se recolle
dende a maneira de realizalas ata o pago das mesmas.

e Situar os datos histdricos: 0 mozo estd preocupado polo Desastre de Anual e teme polo
seu futuro, logo coméntase a morte do seu cufado en 1936...

* Ir indagando quén son os personaxes dos que se fala no libro: o cura Basilio Alvarez, o
naturalista Victor Lépez Seoane e Pardo Montenegro.

e Situar o Incio sobre un mapa.

* Conforme se vai lendo, cambiar os titulos dos diferentes capitulos. O autor é case mini-
malista e res6lveos cun artigo e un nome, sé en dous casos lles acompana un calificati-
vo para poder diferenciar o que se agacha detrds da coincidencia do nome. Coma lec-
tores creativos, podemos tentar crear titulares que deixen aberta a porta do misterio,
suxerentes, poéticos...

* Na personaxe do pai de Xosé establécese unha loita entre o que vai vivindo e observan-
do, o que lle vai sucedendo e a racionalidade que defendeu sempre... Observémolo e
vexamos en qué acaba.

* Hai unha especie de paralelismo entre a casa de Fulxencio Névoa e a do fidalgo Eduardo
Vdzquez-Queipo e Lence. Mentres o primeiro vive na metade dunha casa que compar-
te con outros cos que non se leva (unha casa partida), o segundo faino nunha casa gran-
de feita con dudas unidas para facer un s6 corpo cun engadido central moderno e que
fan dela un caserén. ;Chdmanos a atencidn esto? ;Que pode significar?

* O lectorado mdis atento poderd descubrir aqueles momentos do relato nos que se vai
dando o paso entre o mundo do real e o fantdstico. Afondar neste tipo de recursos resul-
tard motivador, pois tritase de ir entendendo a forma en cémo se consegue que a his-
toria avance mesturando universos contrapostos.

* O tempo que lemos imos atopando unha serie de crenzas populares que nos chaman a aten-
cién, como poden ser: as balas de cera bendita para matar 6 lobishome ou que s6 o ferro o
pode ferir; quedar sen fala ante unha situacién de medo; facerse o morto para que o lobo
te deixe; os lobishomes corren sete parroquias cada noite; o seu can feito lobo tdpao coa
folla, méxao, 6leo; como che traballan os lobos meténdoche o medo no corpo...

* No texto reprodiicese un debate do seu tempo acerca dos foros. Nel aparecen tres pos-
turas moi diferentes en torno e eles. Podemos resumilas e, a continuacién, ver se pode-
riamos aplicar esas mesmas tres posturas a algtin outro problema social que se estea pro-
ducindo na actualidade. ;Cal serfa a postura de cada un de nés? Tamén podemos repro-
ducir ese debate cos nosos argumentos, pero non esquezamos que os tempos son dife-
rentes e o que se entende nunha época non terfa sentido noutra.



* Nunha das comidas que tefien lugar na casa do figaldo, o cura fala de que van suspen-
der a «divinis» a Basilio Alvarez. ;Que significa esto? ;Que foi o que sucedeu en reali-
dade? ;Sabemos doutros casos nos que se producira este tipo de sancién?

* Nun dos momentos, na péxina 67, podemos observar unha referencia literaria a sombra do
aire na herba que nos lembra a Pimentel ou na pdxina 58 o lobo, os ollos, o lombo do lobo
que nos fai recordar a Novoneyra. Observalo e ver se alguén atopou mdis referencias.

* O mito popular e literario do lobishome. Quen sinta interese poderd afondar neste
campo.

DESPOIS DA LECTURA:

e Abrir a posibilidade de que manifesten a siia opinién e a compartan co grupo. Que poi-
dan discutir acerca da defensa ou non do libro, dalgin dos personaxes. .. Este tipo de con-
versacién permitird 6 alumnado contrastar criterios para elixir libros, falar dos autores, dos
temas, das coleccidns... e facilitard as recomendaciéns de lecturas duns a outros.

* A personaxe de Ana representa os valores mdis progresistas en relacién 6s foros, o papel
da muller na sociedade, a liberdade, a igrexa, as guerras... Recollamos esas opinidns e
vexamos cdl ¢ a situacién no momento actual e cdl é a nosa postura 6 respecto...

* A historia de Ana queda sen pechar, félase de que se foi a Madrid e de ali a Rusia, ou
pode seguir sendo un lobo da xente... Podemos probar a seguir escribindo a sta vida.

* Este ¢ un libro para gozar da linguaxe, por eso debemos provocar a sda lectura en voz
alta sempre que se poida, con calquera disculpa. Unha delas pode ser que cada lector
nos faga participes do momento que mdis lle gusta, do seu anaco preferido... Pero hai
textos que sen ddbida deben ser compartidos porque ademais, asi facilitase o seu
comentario e explicacién como pode ser o final recopilatorio que atopamos nas pdxinas
99 e 100 neste estilo Volveron os invernos e volveron as neves, os gobernos sucedéronse uns
a outros, veu unha dictadura e despois outra, propiciada por un fillo de pelo engominado do
primeiro dictador, veu unha repiiblica e volveu a monarquia, e eu son vello... e vds novos
ou Chegou a ansiada redencion dos foros e os labregos seguiron sendo escravos do legén ou o
anano manflorito que era home ou muller segundo as fases da lia. ..

* Buscar a idea principal que xera o texto, a que lle d4 sentido.

* Indagar sobre aquelo que nos achegou o libro.

* Podemos realizar uns mapas conceptuais nos que recollamos as relaciéns entre as dife-
rentes personaxes ¢ a complexidade dalgunha delas (coma no caso das irmds ou o de
Rosa, a vecifa).

* As maldiciéns son un recurso moi utilizado nos contos maravillosos, pero tamén nos
populares. Maldiciéns e bendiciéns son restos dun pasado no que as crenzas ocupaban
o lugar que hoxe lle ¢ dado 4 ciencia. Podemos opinar sobre todo esto, sobre estes resi-
duos e en qué casos os atopamos na actualidade.

* Observar qué paralelismos se poden dar entre esta historia e a de «Pel de asno».

* De realizar ilustraciéns, hai unha imprescindible e que serfa a imaxe real do que estd
sucedendo mentres o narrador conta e alguén escoita.

* Esta historia poderfa prestarse moi ben a ser contada con linguaxe cinematogréfica.
Alguén poderfa explicar cémo, ou ainda mellor, realizar un pequeno guién no que se
describa a forma de narrar a través de recursos da linguaxe filmica.

* Procurar outros contos de lobos.

